
				এই পাতাটির মুদ্রণ সংশোধন করা প্রয়োজন। 
VSVS) e প্ৰাচীন ভারত
করিবে, যাইবে। ইহা শেষ করিয়া এই নদীপথে বা ইউফ্রেটস দিয়া প্ৰত্যাগমন পূর্বক আমার সহিত যোগদান করিবে।” (২)
এক্ষণে শীতকাল বিগত প্ৰায় হইলে, তিনি অকৰ্ম্মণ্য জাহাজগুলি ভস্মীভূত করিয়া স্থলপথে সৈন্য সমেত গৃহাভিমুখে যাত্ৰা করিলেন। নয়টি স্থানে শিবির সন্নিবেশ করিবার পরে তিনি আরবদিগের দেশে উপস্থিত হইলেন এবং আরও নয়টি স্থানে শিবির সন্নিবেশের পরে সেডোসিয়াই নামক এক স্বাধীন জাতির দেশে পৌঁছিলেন। তাহারা এক মন্ত্রণাসভায় পরামর্শের পরে আত্মসমৰ্পণ করাই স্থির করিল। তাহারা স্বেচ্ছায় আত্ম সমৰ্পণ করিয়াছিল বলিয়া খাদ্যদ্রব্য ব্যতীত আর কিছুই তাহদের নিকট আদায় করা হয় নাই। ইহার পরে পঞ্চম দিনে তিনি এক নদীর তীরে উপস্থিত হইলেন । এই দেশীয় লোকে ইহাকে আরোস নদী বলে। নদীর অপর পারের ভূমি বারিহীন ও অনুৰ্ব্বর। তিনি এই প্রদেশ অতিক্রম করিয়া ওরিাইটাইদিগের দেশে প্ৰবেশ করিলেন। তিনি এই স্থানে হিফেষ্টায়নকে অধিকাংশ সৈন্যের ভার দিয়া লঘুবৰ্ম্মাবৃত অবশিষ্ট সৈন্যদলকে টলেমী, লিওনেটস ও নিজের অধীনে ভাগ করিয়া ফেলিলেন। এই তিনদিল সৈন্য একসময়ে ভারতীয়গণকে আক্রমণ করিয়া বহু লুষ্ঠিত দ্রব্য সংগ্ৰহ করিল। টলেমী সমুদ্রোপকূলবৰ্ত্তী ভূভাগ লুণ্ঠন করিলেন এবং লিওনেটস ও স্বয়ং আলেকজান্দার একত্রে অবশিষ্ট ভূভাগ ধ্বংস করিলেন। তিনি এই স্থানেও একটি নগর নিৰ্ম্মাণ
SSS DBDDBB DBuD DBDDD DDDBSSDBBBD OBDDBDBSS BBD DBB আলেকজান্দারের সহিত যোগদান করিয়াছিলেন। এই স্থানের সেতু দ্বারা আলোকজান্দার নিজ সৈন্যবাহিনীসহ পার্সিস হইতে সৌসি পৌঁছিয়াছিলেন।

